ԱՄՓՈՓԱԹԵՐԹ

««ԿԱՌԱՎԱՐՈՒԹՅԱՆ ԿԱՌՈՒՑՎԱԾՔԻ ԵՎ ԳՈՐԾՈՒՆԵՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», ««ՊԵՏՈՒԹՅՈՒՆ-ՄԱՍՆԱՎՈՐ ԳՈՐԾԸՆԿԵՐՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», ««ԽԱՂԱՅԻՆ ԳՈՐԾՈՒՆԵՈՒԹՅԱՆ ԿԱՐԳԱՎՈՐՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», ««ՎԻՃԱԿԱԽԱՂԵՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», ««ՇԱՀՈՒՄՈՎ ԽԱՂԵՐԻ, ԻՆՏԵՐՆԵՏ ՇԱՀՈՒՄՈՎ ԽԱՂԵՐԻ ԵՎ ԽԱՂԱՏՆԵՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ

	1. ՀՀ պետական եկամուտների կոմիտե
	05.09.2024թ․

	
	01/3-4/56362-2024

	«Շահումով խաղերի, ինտերնետ շահումով խաղերի և խաղատների մասին» օրենքում փոփոխություն կատարելու մասին» օրենքի նախագծի վերաբերյալ առաջարկվում է նախագծի 1-ին հոդվածում «կառավարության» բառից առաջ ավելացնել «լիազոր մարմին`» բառերը:
«Վիճակախաղերի մասին» օրենքում փոփոխություն կատարելու մասին» օրենքի նախագծի հետ կապված՝ առաջարկվում է օրենքի 2-րդ հոդվածի 14.1 -ին մասից հանել «կառավարությանն առընթեր» բառերը:
«Կառավարության կառուցվածքի և գործունեության մասին» օրենքում փոփոխություններ և լրացում կատարելու մասին», «Պետություն-մասնավոր գործընկերության մասին» օրենքում փոփոխություններ կատարելու մասին», «Խաղային գործունեության կարգավորման մասին» օրենքում փոփոխություն կատարելու մասին» օրենքների նախագծերի վերաբերյալ առաջարկություններ չկան:
	Ընդունվել է
Նախագծերում կատարվել են համապատասխան փոփոխություններ:










	2. ՀՀ էկոնոմիկայի նախարարություն
	10.09.2024թ․

	
	01/17939-2024

	1․ ««Կառավարության կառուցվածքի և գործունեության մասին» օրենքում փոփոխություններ և լրացում կատարելու մասին» օրենքի նախագծի 2-րդ հոդվածում «գործի» բառը փոխարինել «գործունեության» բառով։ Առաջարկը բխում է ««Խաղային գործունեության կարգավորման մասին» օրենքի 4-րդ հոդվածի 1-ին մասի 2-րդ կետից։
2․ ««Խաղային գործունեության կարգավորման մասին» օրենքում փոփոխություն կատարելու մասին» օրենքի նախագծի 1-ին հոդվածում «Հայաստանի Հանրապետության» բառերից առաջ լրացնել «մարմին՝» բառերը։ Առաջարկը բխում է «Նորմատիվ իրավական ակտերի մասին» օրենքի 13-րդ հոդվածի 8-րդ մասով սահմանված նորմատիվ իրավական ակտերում կրկնությունների բացառման սկզբունքից։
Միևնույն ժամանակ Նախագծերի փաթեթի վերաբերյալ հայտնում ենք հետևյալը՝
Ներկայացված Նախագծերով  պետություն-մասնավոր գործընկերությանն առնչվող առաջարկվող փոփոխության բովանդակությունը բավարար չի արտացոլում վերջինիս քաղաքականության մշակման իրավասու մարմնի փոփոխության ըստ էության հիմնավորումը։
Պետություն-մասնավոր գործընկերության օրենսդրության իմաստով պետություն-մասնավոր գործընկերության քաղաքականություն մշակող, պետական ֆինանսների կառավարման բնագավառում Կառավարության քաղաքականությունը մշակող և իրականացնող մարմինները և պետություն-մասնավոր գործընկերության ստորաբաժանումը լիազորության և իրավասության տարբեր շրջանակներ նախատեսող մարմիններ են։ Հարկ է ընդգծել, որ պետություն-մասնավոր գործընկերության ոլորտի վերոնշյալ մարմինների լիազորությունների մեկտեղումը մեկ գերատեսչության հսկողության ներքո կարող է առաջացնել հնարավոր ռիսկեր, այդ թվում՝ շահերի բախման, Հայաստանի Հանրապետությունում պետություն-մասնավոր գործընկերության ծրագրերի արդյունավետ իրականացման, իրավասությունների հավասարակշռման առնչությամբ։
Բացի այդ, հաշվի առնելով Հայաստանի Հանրապետության էկոնոմիկայի նախարարության կանոնադրության 10-րդ կետի 3-րդ և 11-րդ կետի 21-րդ ենթակետերով նախատեսված՝ ներդրումային բարենպաստ միջավայրի ապահովման նպատակով ներդրումային քաղաքականության մշակման և իրականացման, ինչպես նաև պետական և մասնավոր հատվածի համագործակցության ոլորտային հարթակների ձևավորման գործառույթները՝ առաջարկվում է քննարկել պետություն-մասնավոր գործընկերության զարգացման ոլորտը  Հայաստանի Հանրապետության ֆինանսների նախարարություն  տեղափոխելու նախաձեռնության նպատակահարմարության հարցը, մասնավորապես՝ միասնական ներդրումային քաղաքականության իրականացման ապահովման տեսանկյունից։
Միաժամանակ, առաջարկվող փոփոխությունների համատեքստում անհրաժեշտ է լուծել նաև համապատասխան ստորաբաժանման հաստիքների ավելացման հարցը, այսինքն՝ նախագծերի փաթեթում ընդգրկել համապատասխան նախագիծ, որով փոփոխություն կնախատեսվի Հայաստանի Հանրապետության վարչապետի 2018 թվականի 706-Ա որոշման մեջ՝ նախարարության աշխատողների առավելագույն թիվն ավելացնելու վերաբերյալ։
	1. Ընդունվել է
Նախագծում կատարվել է համապատասխան փոփոխություն:


2. Ընդունվել է
Նախագծում կատարվել է համապատասխան փոփոխություն:



3. Չի ընդունվել
Պետություն-մասնավոր գործընկերության լիազորություններն առաջնահերթ պետք է դիտարկել հանրային ակտիվների կառավարման տեսանկյունից, որպիսի պարագայում այդ լիազորություններն առավել ներդաշնակ են ՀՀ ֆինանսների նախարարության լիազորությունների հետ՝ որպես հանրային սեփականության կառավարման ոլորտի իրավասու մարմին:
Մյուս կողմից, մասնավոր գործընկերոջ ընտրության ընթացակարգերն ավելի մոտ են գնումների ոլորտին, ավելին, ժամանակին այդ ընթացակարգերը կարգավորված են եղել «Գնումների մասին» օրենքով, հետևաբար ՀՀ էկոնոմիկայի նախարարության կողմից նկարագրված ռիսկերն առկա չեն:














4. Չի ընդունվել
Նշված հարցին հնարավոր կլինի անդրադանալ խնդրո առարկա նախագծերի ընդունման դեպքում:

	3. ՀՀ արդարադատության նախարարություն
	10.10.2024թ․

	
	/27.3/40632-2024

	««Կառավարության կառուցվածքի և գործունեության մասին» օրենքում փոփոխություններ և լրացումներ կատարելու մասին», ««Պետություն-մասնավոր գործընկերության մասին» օրենքում փոփոխություններ կատարելու մասին», ««Խաղային գործունեության կարգավորման մասին» օրենքում փոփոխություն կատարելու մասին», ««Վիճակախաղերի մասին» օրենքում փոփոխություններ կատարելու մասին», ««Շահումով խաղերի, ինտերնետ շահումով խաղերի և խաղատների մասին» օրենքում փոփոխություն կատարելու մասին» օրենքների նախագծերի (այսուհետ՝ Նախագծեր) վերաբերյալ հայտնում ենք հետևյալը.
1. Նախագծերի հիմնավորման համաձայն՝ ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության ծրագրի մասին» թիվ 1363-Ա որոշմամբ հավանության արժանացած Հայաստանի Հանրապետության կառավարության հնգամյա ծրագրի (այսուհետ՝ Ծրագիր) 6.2-րդ կետի համաձայն՝ կառավարությունն արմատապես բարեփոխելու է պետության կողմից հանրությանը մատուցվող ծառայությունների որակը՝ դրանք դարձնելով քաղաքացիակենտրոն և արդիական, առաջադեմ տեխնոլոգիական հիմքով՝ նպատակ ունենալով թեթևացնել պետության հետ հարաբերություններում քաղաքացիների և գործարար հատվածի անհարկի բեռն ու քաշքշուկը: Նկատի ունենալով, որ խաղային ոլորտն առավելապես առնչվում է «Կառավարության կառուցվածքի և գործունեության մասին» օրենքի հավելվածի 15-րդ կետով ՀՀ էկոնոմիկայի նախարարությանը վերապահված գործունեության հիմնական ոլորտներին, նպատակահարմար է այդ մասով «Կառավարության կառուցվածքի և գործունեության մասին» օրենքում որպես քաղաքականություն մշակող մարմին և «Խաղային գործունեության կարգավորման մասին», «Վիճակախաղերի մասին», «Շահումով խաղերի, ինտերնետ շահումով խաղերի և խաղատների մասին» օրենքների իմաստով լիազոր մարմին սահմանել ՀՀ էկոնոմիկայի նախարարությանը, իսկ ՀՀ էկոնոմիկայի նախարարությանը վերապահված գործունեության հիմնական ոլորտներից պետություն-մասնավոր գործընկերության զարգացման ոլորտը տեղափոխել ՀՀ ֆինանսների նախարարություն: 
«Շահումով խաղերի, ինտերնետ շահումով խաղերի և խաղատների մասին» 2003 թվականի դեկտեմբերի 13-ի ՀՕ-1-Ն օրենքի 2-րդ հոդվածի 1-ին մասի 1-ին կետի համաձայն՝ սույն օրենքում օգտագործվում են հետևյալ հիմնական հասկացությունները.
Շահումով խաղ` ցանկացած մեքենայացված կամ կենդանի խաղ, որը որևէ կերպ ստեղծում է շահման հնարավորություն, կամ որևէ շահումով խաղի մասնակցելու հնարավորության ստեղծումը (որևէ կերպ մասնակցելու իրավունքի տրամադրումը, բացառությամբ ինտերնետ տոտալիզատորի) անմիջականորեն (խաղասրահում) և (կամ) ինտերնետ կամ նմանօրինակ ցանկացած գլոբալ համակարգի և ցանկացած համակարգված ցանցային կապուղիների միջոցով, բացառությամբ շարժական կապի երկրային ցանցի միջոցով մատուցվող տվյալների հաղորդման ծառայությունների և (կամ) կարճ հաղորդագրությունների միջոցով ինտերակտիվ խաղարկությունների.
Նույն հոդվածի 1-ին մասի 20-րդ կետի համաձայն՝ խաղադրույքը (մասնակցության վճար)` դրամական միջոցներ են, որոնք խաղացողի հատուկ խաղային հաշվից օգտագործվում են կամ փոխանցվում են կազմակերպչին և ծառայում են որպես ինտերնետ շահումով խաղերի մասնակցելու պայման՝ կազմակերպչի սահմանած կանոններին համապատասխան:
«Վիճակախաղերի մասին» օրենքի 2-րդ հոդվածի 1-ին մասի 1-ին կետի համաձայն՝ սույն օրենքում օգտագործվում են հետևյալ հիմնական հասկացությունները`
վիճակախաղ` հրապարակային միջոցառում, որի ընթացքում կազմակերպիչը մասնակիցների միջև անցկացնում է վիճակախաղի շահումային ֆոնդի խաղարկություն, ընդ որում, շահումները կախված չեն նրա գործողություններից և կամքից, այլ բացառապես արդյունք են պատահականության.
Նույն հոդվածի 1-ին մասի 17-րդ կետի համաձայն՝ խաղադրույքը (մասնակցության վճար)` իրադարձությունների ելքերի կամ խաղային մեկ համակցության համար անկանխիկ եղանակով կազմակերպչին վճարված դրամային միջոց (ներառյալ՝ մասնակցի՝ տոտալիզատորի հաշվից օգտագործված կամ կազմակերպչին փոխանցված դրամային միջոցները) է, որը ծառայում է որպես տոտալիզատորին (ինտերնետ տոտալիզատորին) մասնակցելու պայման, և որի վճարման հիմքով կնքվում է խաղին մասնակցության և շահումի վճարման մասին պայմանագիր (վիճակախաղի տոմս).
Վերոնշյալ նորմերի վերլուծությունից պարզ է դառնում, որ վիճակախաղը կամ շահումով խաղը որոշակի դրամական միջոցների՝ խաղադրույքի դիմաց մատուցվող ծառայություն է, որը հնարավորություն է ընձեռում կազմակերպողին կամ խաղադրույք կատարողին ունենալ եկամուտ խաղադրույքների հաշվին՝ որոշակի իրադարձության վրա հասնելու պայմանով: Նշվածից բխում է, որ կարևոր հանգամանք է ֆինանսը՝ գումարը, որը վճարվում է կազմակերպողին ծառայություն ստանալու համար: «Կառավարության կառուցվածքի և գործունեության մասին» օրենքի հավելվածի 17-րդ կետի համաձայն՝ ֆինանսների նախարարությունը մշակում և իրականացնում է հարկաբյուջետային՝ պետության եկամուտների ձևավորման և ծախսման, հանրային ֆինանսների կառավարման, այդ թվում՝ բյուջետային գործընթացի կազմակերպման, ներքին ֆինանսական հսկողության (ներառյալ` ներքին աուդիտի), գնումների գործընթացի պետական կարգավորման և համակարգման, ֆինանսաբյուջետային վերահսկողության, պետական պարտքի կառավարման, հաշվապահական հաշվառման, աուդիտորական գործունեության, խաղային գործի, ինչպես նաև ֆինանսատնտեսական, վարկային, ֆինանսական շուկայի միասնական քաղաքականության մշակման և իրականացմանն ուղղված աշխատանքների կատարման ապահովման, համայնքային բյուջեների եկամուտների ձևավորման ոլորտներում Կառավարության քաղաքականությունը:
Ֆինանսատնտեսական, վարկային և ֆինանսական շուկայի քաղաքականությունը իր մեջ ներառում է ֆինանսները, իսկ խաղադրույքների ոլորտը, իր հերթին, առնչվում է ֆինանսներին: Այս լույսի ներքո, օրինակ՝ նույն տրամաբանությամբ, խաղադրույքային ծառայություններ մատուցող կազմակերպությունների աուդիտն իրականացնող կազմակերպություններին ներկայացվում են հատուկ պայմաններ, մասնավորապես՝ «Վիճակախաղերի մասին» օրենքի 7-րդ հոդվածի 6.2-րդ մասի համաձայն՝ կազմակերպիչների ֆինանսատնտեսական գործունեության աուդիտն իրականացնող աուդիտորական կազմակերպությունը պետք է ունենա առնվազն հինգ ֆինանսական կազմակերպության աուդիտի իրականացման փորձ: Ընդ որում, այս չափանիշը, ըստ միջազգային խմբի, չի տարածվում տարեկան համախառն հասույթի մակարդակի առաջին 10 աուդիտորական ցանցերի լիիրավ անդամ հանդիսացող աուդիտորական կազմակերպությունների վրա։ Ֆինանսատնտեսական գործունեության աուդիտ իրականացնող աուդիտորական կազմակերպության աուդիտի անցկացման համար պատասխանատու աուդիտորը պետք է ունենա ֆինանսական կազմակերպության աուդիտորի առնվազն երեք տարվա աշխատանքային փորձ և առնվազն հինգ ֆինանսական կազմակերպության աուդիտի իրականացման փորձ, ինչպես նաև մասնագիտացված կառույցի կողմից տրված աուդիտորի որակավորում և միջազգային հաշվապահական կամ աուդիտորական որակավորման վկայական (օրինակ՝ Էյ Սի Սի Էյ, Սի Այ Էս Էյ): Նույնանման կարգավորում ունի նաև «Շահումով խաղերի, ինտերնետ շահումով խաղերի և խաղատների մասին» օրենքի 10-րդ հոդվածը:
Նշված լրացումները կատարվել են «Վիճակախաղերի մասին» օրենքում լրացումներ կատարելու մասին» ՀՕ-133-Ն օրենքով, 20.03.2024թ.-ին (զուգահեռ նաև՝ «Շահումով խաղերի, ինտերնետ շահումով խաղերի և խաղատների մասին» օրենքում), որի հիմնավորումների մեջ, որպես կարգավորման նպատակ նշված է՝ «Հաշվի առնելով խաղային ոլորտի որոշակի առանձնահատկությունները և այն հանգամանքը, որ շահումով խաղերի, ինտերնետ շահումով խաղերի և խաղատների, վիճակախաղերի կազմակերպմանն առնչվող գործունեությունն ինքնին բարձր ռիսկի չափանիշ է, ինչը պայմանավորված է նաև այն հանգամանքով, որ շահումով խաղերն և վիճակախաղերն առնչվում են ՓԼ/ԱՖ-ի բարձր ռիսկերի հետ, անհրաժեշտություն է առաջացել, որպեսզի աուդիտ իրականացնող անձը համապատասխանի որոշակի չափանիշների: 
Խաղադրույքային ծառայություններ մատուցող անձի կողմից ֆինանսական կազմակերպություններին պարտադիր աուդիտի ենթարկած լինելու հանգամանքը նույնպես խոսում է այն մասին, որ ոլորտը առնչություն ունի ֆինանսների հետ, որի քաղաքականությունը մշակում է Ֆինանսների նախարարությունը: Ավելին, նշված ոլորտը ռիսկային է դասակարգվում նաև ՓԼ/ԱՖ-ի տեսանկյունից, որոնց համար նույնպես ներկայացվում են բարձր չափանիշներ ֆինանսական կազմակերպությունների կողմից:
2. Նախագծերի հիմնավորման համաձայն նախատեսվում է՝ ՀՀ էկոնոմիկայի նախարարությանը վերապահված գործունեության հիմնական ոլորտներից պետություն-մասնավոր գործընկերության զարգացման ոլորտը տեղափոխել ՀՀ ֆինանսների նախարարություն, որի կապակցությամբ հայտնում ենք հետևյալը.
 «Կառավարության կառուցվածքի և գործունեության մասին» օրենքի հավելվածի 15-րդ կետի համաձայն՝ Էկոնոմիկայի նախարարությունը մշակում և իրականացնում է տնտեսության ճյուղերի, այդ թվում` արդյունաբերության մրցունակության բարձրացման, գործարար միջավայրի բարելավման, արտաքին առևտրի խթանման, արտահանման շուկաների հասանելիության ապահովման և արտահանման զարգացման, ներդրումների խթանման, պետություն-մասնավոր գործընկերության զարգացման, ձեռնարկատիրության խթանման, փոքր ու միջին ձեռնարկությունների զարգացման, զբոսաշրջության, մտավոր սեփականության պահպանության, տարածքային տնտեսական զարգացման, մրցակցային պայմանների բարելավման, որակի ենթակառուցվածքների զարգացման, սպառողների շահերի պաշտպանության համակարգի զարգացման, բուսաբուծության, անասնաբուծության, գյուղատնտեսական մթերքի վերամշակման, անասնաբուժության, բուսասանիտարիայի, պարենային անվտանգության, սննդամթերքի անվտանգության, գիտատեխնիկական ապահովման և խորհրդատվության, գյուղատնտեսության արտադրատեխնիկական սպասարկման, գյուղատնտեսական հողերի մշտադիտարկման, արդյունավետ օգտագործման, մելիորատիվ վիճակի բարելավման ու պահպանման և գյուղատնտեսությանը պետական աջակցության ոլորտներում Կառավարության քաղաքականությունը:
«Պետություն-մասնավոր գործընկերության մասին» օրենքի 3-րդ հոդվածի համաձայն՝ ՊՄԳ-ի` որպես հանրային ենթակառուցվածքի և հանրային ծառայության ապահովման և կառավարման նպատակները ներառում են՝
1) հանրային ենթակառուցվածքների կենսապարբերաշրջանի ընթացքում անհրաժեշտ ծախսերի կրճատում և դրանց կառուցման, բարելավման, շինարարության, շահագործման և պահպանման որակի բարելավում.
2) ակտիվի շահագործման ժամկետի ընթացքում դրա պատշաճ և ժամանակին պահպանման ապահովում.
3) հանրային ենթակառուցվածքների և ծառայությունների հասանելիության բարձրացում.
4) մասնավոր հատվածի փորձից, ռեսուրսներից, տեխնոլոգիաներից, արդյունավետությունից և նորարարության հետ կապված կարողություններից բխող օգուտների ստացում.
5) հանրային ենթակառուցվածքների և հանրային ծառայությունների ոլորտում հանրության նկատմամբ հաշվետվողականության և թափանցիկության բարձրացում.
6) Հայաստանի Հանրապետությունում ՊՄԳ ծրագրերի շրջանակներում ներգրավված հանրային ենթակառուցվածքների և հանրային ծառայությունների վերաբերյալ տեղեկատվական բազայի բարելավում.
7) անհրաժեշտության դեպքում նոր հանրային ենթակառուցվածքների համար ներդրումների ներգրավում:
Նախագծերի հիմնավորման ընդունման անհրաժեշտության բաժնում նշվում է՝ «Կառավարության նպատակն է մասնավոր հատվածի ուժեղ կողմերի և հնարավորությունների համախմբման միջոցով նպաստել տնտեսական և սոցիալական զարգացմանը Հայաստանում, միաժամանակ ժամանակակից տեխնոլոգիաների ներգրավման, երկկողմ պարտավորությունների սահմանման միջոցով խթանել միջազգային լավագույն չափանիշներին համապատասխանող հայկական ընկերությունների կայացումը:
ՊՄԳ կիրառումը լավ հնարավորություն է նպաստելու երկրի ենթակառուցվածքների զարգացմանը, օտարերկրյա ուղղակի ներդրումների ներգրավմանը, մասնավոր հատվածի ֆինանսական և ոչ միայն ֆինանսական հնարավորությունների կենտրոնացմանը, պետություն-մասնավոր հատված երկխոսության արդյունավետ իրագործմանն ու ապահովմանը:»
Այս լույսի ներքո պետություն-մասնավոր գործընկերության իրականացման նպատակները առավելապես առնչվում են Էկոնոմիկային նախարարության կողմից իրականացվող քաղաքականությանը: Մասնավորապես, գործարար միջավայրի բարելավման, ձեռնարկատիրության խթանման, փոքր ու միջին ձեռնարկությունների զարգացման ոլորտները համահունչ են հանրային ենթակառուցվածքների և ծառայությունների հասանելիության բարձրացման, մասնավոր հատվածի փորձից, ռեսուրսներից, տեխնոլոգիաներից, արդյունավետությունից և նորարարության հետ կապված կարողություններից բխող օգուտների ստացման, անհրաժեշտության դեպքում նոր հանրային ենթակառուցվածքների համար ներդրումների ներգրավման նպատակների հետ:
3. «Հայաստանի Հանրապետության օրենքը Պետություն-մասնավոր գործընկերության մասին» 2019 թվականի հունիսի 28-ի ՀՕ-113-Ն օրենքում (այսուհետ՝ Օրենք) փոփոխություններ կատարելու մասին Նախագծի 5-րդ հոդվածով առաջարկվում է «Ուժը կորցրած ճանաչել Օրենքի 8-րդ հոդվածի 1-ին մասի 2.4-րդ կետը:»: 
Օրենքի 8-րդ հոդվածի 2.4 կետը սահմանում է, որ «Պետություն-մասնավոր գործընկերության (այսուհետ՝ նաև ՊՄԳ) ստորաբաժանումը (...) մասնակցում է հնարավոր ՊՄԳ ծրագրերի առաջմղմանը.»: 
Այս կապակցությամբ գտնում ենք, որ վերոնշյալ փոփոխությունը հիմնավորված չէ հետևյալ պատճառաբանությամբ՝.
Օրենքի 8-րդ հոդվածի համաձայն՝ 
1. ՊՄԳ ստորաբաժանումը՝
1) ՊՄԳ ծրագրերի պատրաստման և իրականացման ոլորտում հանրային գործընկերներին և իրավասու մարմիններին ցուցաբերում է վարչական, մեթոդաբանական, փորձագիտական, խորհրդատվական, տեխնիկական և այլ տեսակի աջակցություն.
2) հանրային գործընկերների և իրավասու մարմինների համար կազմակերպում է ուսուցողական դասընթացներ և նրանց կարողությունների զարգացմանն ուղղված այլ միջոցառումներ.
2.1) քաղաքականություն մշակող մարմին է ներկայացնում ՊՄԳ ոլորտը կարգավորող օրենսդրության բարելավման վերաբերյալ առաջարկներ.
2.2) ՊՄԳ ընթացակարգով նախատեսված կարգով Կառավարությանը տրամադրում է եզրակացություն ՊՄԳ ծրագրի պատրաստման և իրականացման գործընթացների` սույն օրենքին և ՊՄԳ ընթացակարգին համապատասխանության վերաբերյալ.
2.3) վարում է ՊՄԳ ծրագրերի տվյալների բազան.
2.4) մասնակցում է հնարավոր ՊՄԳ ծրագրերի առաջմղմանը.
3) իրականացնում է սույն օրենքով սահմանված այլ լիազորություններ:
Նշվածից բխում է, որ ՊՄԳ ստորաբաժանումը վարչական, մեթոդաբանական, փորձագիտական, խորհրդատվական, տեխնիկական և այլ տեսակի աջակցություն է ցուցաբերում ՊՄԳ ծրագրերի պատրաստման և իրականացման ոլորտում հանրային գործընկերներին և իրավասու մարմիններին, ուսուցողական դասընթացներ է կազմակերպում վերջիններիս կարողություններն ու հմտությունները զարգացնելու համար, վարում է ՊՄԳ ծրագրերի բազան: ՊՄԳ ստորաբաժանումը մասնակցում և իրականացնում է մի շարք գործառույթներ, ծրագրեր որոնք կենսական են ՊՄԳ բնականոն աշխատանքի համար և նրա մասնակցելը հնարավոր ՊՄԳ ծրագրերի առաջմղմանը կարևոր նշանակություն ունեն և տվյալ ստորաբաժանումը ավելի տեղեկացված և ինֆորմացված են կատարված աշխատանքների վերաբերյալ, վերջիններիս հնարավորությունն ավելի լայն է խորհրդատվական և ուղղորդման դաշտում: Նշվածի կապակցությամբ գտնում ենք, որ  լրացուցիչ պարզաբանման կարիք ունի ՊՄԳ ստորաբաժանմանը ՊՄԳ ծրագրերի առաջմղման մասնակցությունից հեռացնելը:
Նշվածը հաշվի առնելով և հիմք ընդունելով «Նորմատիվ իրավական ակտերի մասին» օրենքի 6-րդ հոդվածի 5-րդ մասը, համաձայն որի՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:(…), գտում ենք, որ վերոնշյալ կարգավորումներն ունեն լրացուցիչ հիմնավորման կարիք:
4. Ինկորպորացման անհնարինությունից խուսափելու նպատակով առաջարկում ենք «Շահումով խաղերի, ինտերնետ շահումով խաղերի և խաղատների մասին» օրենքում փոփոխություն կատարելու մասին» օրենքի Նախագծի 1-ին հոդվածն նախատեսել հետևյալ խմբագրությամբ.
«Շահումով խաղերի, ինտերնետ շահումով խաղերի և խաղատների մասին» 2003 թվականի դեկտեմբերի 13-ի ՀՕ-1-Ն օրենքի (այսուհետ՝ Օրենք) 2-րդ հոդվածի «լիազոր մարմին` ֆինանսների նախարարություն.» բառերը փոխարինել «լիազոր մարմին`  կառավարության լիազորած պետական կառավարման մարմին.» բառերով:
5. «Պետություն-մասնավոր գործընկերության մասին» օրենքի Նախագծի 2-րդ հոդվածի «բոլոր հոդվածներում» բառերն անհրաժեշտ է փոխարինել «8-րդ հոդվածի 1-ին մասի 2.1 կետում» բառերով, իսկ 6-րդ հոդվածի վերնագրի «դրույթներ» բառն անհրաժեշտ է փոխարինել «դրույթ» բառով:
	







1. Չի ընդունվել
ՀՀ արդարադատության նախարարությունը դուրս է եկել «Նորմատիվ իրավական ակտերի մասին» օրենքի 6-րդ հոդվածի 4-րդ մասով նախատեսված պետական-իրավական փորձաքննություն իրականացնելու շրջանակներից՝ գնահատելով խնդրո առարկա նախագծերով ներկայացված առաջարկի նպատակահարմարությունը: Ընդ որում, անհիմն է եզրակացությամբ խաղային ոլորտում քաղաքականության մշակման գործառույթների նույնացումը հարկաբյուջետային քաղաքականության հետ. խնդրո առարկա գործառույթը հանգում է հանրային և մասնավոր շահերի հավասարակշռության ապահովման, սպառողների իրավունքների պաշտպանության նպատակներով տնտեսության պետական կարգավորմանը, որը ՀՀ էկոնոմիկայի նախարարության դասական գործառույթ է:
Ինչ վերաբերում է այն հիմնավորմանը, որ կազմակերպիչների աուդիտին ներկայացվող պահանջների առկայությունը վկայում է այն մասին, որ ոլորտն առնչություն ունի ֆինանսների հետ, որի քաղաքականությունը մշակում է ՀՀ ֆինանսների նախարարությունը, կրկին անհիմն է, քանի որ աուդիտի պահանջներ նախատեսված են ոչ միայն նշված, այլ բազմաթիվ այլ հարաբերություններում ևս («Հասարակական կազմակերպությունների մասին» օրենք, «Կուսակցությունների մասին» սահմանադրական օրենք, «Բանկերի և բանկային գործունեության մասին» օրենք և այլն), ինչը, սակայն, որևէ պարագայում այդ հարաբերությունները չի կարող որակել իբրև հարկաբյուջետային:


























































































2. Չի ընդունվել
ՀՀ արդարադատության նախարարությունը դուրս է եկել «Նորմատիվ իրավական ակտերի մասին» օրենքի 6-րդ հոդվածի 4-րդ մասով նախատեսված պետական-իրավական փորձաքննություն իրականացնելու շրջանակներից՝ գնահատելով խնդրո առարկա նախագծերով ներկայացված առաջարկի նպատակահարմարությունը: Ընդ որում, պետություն-մասնավոր գործընկերության լիազորություններն առաջնահերթ պետք է դիտարկել հանրային ակտիվների կառավարման տեսանկյունից, որպիսի պարագայում այդ լիազորություններն առավել ներդաշնակ են ՀՀ ֆինանսների նախարարության լիազորությունների հետ՝ որպես հանրային սեփականության կառավարման ոլորտի իրավասու մարմին:
Մյուս կողմից, մասնավոր գործընկերոջ ընտրության ընթացակարգերն ավելի մոտ են գնումների ոլորտին, ավելին, ժամանակին այդ ընթացակարգերը կարգավորված են եղել «Գնումների մասին» օրենքով:


















































3. Չի ընդունվել
Տե՛ս 2-րդ կետի մեկնաբանությունը:
















































4. Ընդունվել է
««Շահումով խաղերի, ինտերնետ շահումով խաղերի և խաղատների մասին» օրենքում փոփոխություն կատարելու մասին» օրենքի նախագծում կատարվել է համապատասխան փոփոխություն:





5. Ընդունվել է
««Պետություն-մասնավոր գործընկերության մասին» օրենքում փոփոխություններ կատարելու մասին» օրենքի նախագծում կատարվել են համապատասխան փոփոխություններ:

	4. ՀՀ վարչապետի աշխատակազմի իրավաբանական վարչություն
	04.11.2024թ․

	
	02/16.2/37416-2024

	««Խաղային գործունեության կարգավորման մասին» օրենքում փոփոխություն կատարելու մասին» ՀՀ օրենքի նախագծի 1-ին հոդվածով փոփոխվող՝  օրենքի 4-րդ հոդվածի 1-ին մասի 29-րդ կետի համաձայն՝ լիազոր մարմինը կառավարության լիազորած պետական կառավարման մարմինն է։
Հաշվի առնելով, որ «Կառավարության կառուցվածքի և գործունեության մասին» ՀՀ օրենքով արդեն իսկ որոշակիացվում է ոլորտի պատասխանատու մարմինը՝ պարզաբանված չէ, թե ինչ հիմնավորմամբ է կառավարությանը լիազոր մարմին սահմանելու լիազորություն վերապահվում։
Նշված դիտարկումը վերաբերում է նաև փաթեթում ընդգրկված համանման այլ կարգավորումներին։
	1. Ընդունվել է
Նախագծերում կատարվել են համապատասխան փոփոխություններ:

	5. ՀՀ էկոնոմիկայի նախարարություն
	21.11.2024թ․

	
	01/23822-2024

	Ի պատասխան Հայաստանի Հանրապետության վարչապետի աշխատակազմի ղեկավարի 2024 թվականի նոյեմբերի 19-ի N 02/16.2/39460-2024 հանձնարարականի՝ ««Կառավարության կառուցվածքի և գործունեության մասին» օրենքում փոփոխություններ և լրացումներ կատարելու մասին», ««Պետություն-մասնավոր գործընկերության մասին» օրենքում փոփոխություններ կատարելու մասին», ««Խաղային գործունեության կարգավորման մասին» օրենքում փոփոխություն կատարելու մասին», ««Վիճակախաղերի մասին» օրենքում փոփոխություններ կատարելու մասին», ««Շահումով խաղերի, ինտերնետ շահումով խաղերի և խաղատների մասին» օրենքում փոփոխություն կատարելու մասին» օրենքների նախագծերի փաթեթի վերաբերյալ Հայաստանի Հանրապետության էկոնոմիկայի նախարարությունը հայտնում է հետևյալը՝
Խնդրո առարկա նախագծերի ընդունման դեպքում դրանցից բխող ենթաօրենսդրական ակտերն անհրաժեշտ է համաձայնեցնել Հայաստանի Հանրապետության էկոնոմիկայի նախարարության հետ, քանի որ Հայաստանի Հանրապետության էկոնոմիկայի նախարարությունն իրեն վերապահված լիազորությունների իրականացման անհրաժեշտությամբ պայմանավորված նախատեսում  է փոփոխություններ կատարել Հայաստանի Հանրապետության վարչապետի 2019 թվականի հունիսի 1-ի N 658-Լ որոշմամբ հաստատված Հայաստանի Հանրապետության էկոնոմիկայի նախարարության կանոնադրությունում՝ հստակեցնելով իրեն վերապահված գործառույթները։ Միաժամանակ, Հայաստանի Հանրապետության վարչապետի 2018 թվականի հունիսի 11-ի N 706-Ա որոշման մեջ փոփոխություններ կատարելու նախաձեռնությամբ (իր իրավասության սահմաներում) կարող է հանդես գալ բացառապես Հայաստանի Հանրապետության էկոնոմիկայի նախարարությունը՝ հաշվի առնելով, որ վերջինս է սահմանում ոլորտում առկա խնդիրները, խնդիրների և նպատակների կենսագործման նպատակով իրականացման ենթակա գործառույթները, ինչպես նաև վերապահված գործառույթների ապահովման համար անհրաժեշտ կառուցվածքը։ Բացի այդ, Հայաստանի Հանրապետության էկոնոմիկայի նախարարության իրավասությունն է ներկայացնել առաջարկություններ` իր հաստիքների առավելագույն թվի փոփոխության նպատակահարմարության և անհրաժեշտության վերաբերյալ։

